
Suliassaq 1: Ataanniittoq atuakkamit tigulaagaq atuaqqissaaruk.

”Inuillisimasup
 ikioqqunera”  immikkortoq siulleq qup. 12- 14
Ukiorpaaluit matuma siornagut matutsigut sianertoqarpallammat kisimiikkamalu allamik mappiussisussaqanngimmat matu mapperiartorpara. Matup silataaniippoq angut siornatigut takusimanngisara, suliannulli tunngasunik inuppassuarnit taamatut orninneqartarama pisarnera malillugu ilasivara, oqaaseqaranili uninngaannalermat inussiarnersumik qungujuffigalugu iseqquara.
Paarlitsinnut isersimaleraluarluni oqarumanngittuarsinnarpoq, artorsaateqartutullu anersaaruluttarluni. Oqarniartutut pissuseqalersaraluarpoq, anersaarulummilli ilariarlugu nipangiinnartarluni. Suli eqqumiiginerulerpara atiminik aperigaluaranni akiumanngimmanga. Kiisa qinngariummiullugu oqarfigaara aterminilluunniit uannut taasiumanngikkuni suminermilluunniit uannit ikiorneqarsinnaanngitsoq, ajunnginnerussasorlu illutsinnit aniinnaruni.

Taama oqarfigiganni aliasuppaluttumik taattoqalerpoq, kaasarfinilu talerpilleq iseramili suli kaasimaarfigisani suli kaalluarnerulerpaa, soorlu iluatigilluinnakkaminik tassani annaasaqarnaveersaarluni.

Sumik nipatannguaqarata akileriillutalu qeqqisimaannaleraluarluta isikkut isigiitigalunga kaasarfimmiuni arriitsumik amujartulerpaa, assanilu kaasarfimminit amummagu sumik tigummiaqarnersoq takusinnaanngilara, tassali assani eqilluarsimaruttormagu. Angutip ilisarisimanngisama isaannavikkut isigalunga nipinilu sajutsillugu nipikitsumik qanoq- una isussuffigileraanga?

”Kisimiippit?” Allanik isersimasoqaranilu tusaasoqanngila? Ersiummernermik akullugu oqarfigaara kisimiillunga, aperaarali sooq taama aperinersoq. ”Uku isigitillunga atuassavatit, neriorsussavarmalu kimulluunniit takutinnagillu imarisai oqaluttuarinngilluinnassagakkit!”
Assani, sulisartup assaa angilluni ippiitsuunngitsoq pusingatillugu uannut nittarpaa, aatsaallu uanga timinnut qanillilluinnarmat qummut saatillugu. Inussani arriitsumik isivilermagit takulerpara allagassiamik pertitersimasumik tigummiaqartut. Tiguniarlugit talera isaakkaluarigalu angutip assani imminut nusuumivaa, kingumullu ilungersorpaluttumik isaannakkut isigiitigalunga ima oqarluni: ”Neriorsunnga, neriorsunnga allakkat kimulluunniit takutinnagillu imarisaat oqaluttuarinngilluinnassagakkit!”
”Aap, neriorsussavakkit, kisianni allakkat qanoq imaqarnersut takoqqaalaarallarlakka”, akivara assakkalu angutip tungaanut isatsillugit. Arriitsorsuarmik assani sajutsillugu allagaarannguit isaappai.

Qamuuna quiatsappunga, qanga allakkat puussaat qaqutigoorallarmata allakkavut poornagit taamaattorluinnaq pertitertaratsigik. Ilami allaat uanga tusartarpara qanga angutit arnanut ilisarisimavallaanngisaminnut nuliarsaraangamik, allaallu namminneq allassinnaanngikkaangamik allassinnaasunut allaatsillutik pinnarisaminnut taamaattunik allagaaraliortarsimasut.

Ukuli allagaaqqat ipertupput qaatiguuliornerallu takulerakku tupaallaqaanga, uannut kinguliara najugaralu ilanngunnagit qaatiguuliorneqarsimammata.

Angutip takornartap alarnaveersaavillunga isigigaanga allagaarannguit ammartitilerpakka, isutserniartillugillu malugaakka allaffiup qaani allagaanngitsut. Aqerluusamik ilaatigut ersarissunik ilaatigullu ersernerloqisunik allagaapput, asulu aamma toqqavigisimasaa maniissimaqigami ilaatigut aqerluusap allagassiaq putusarsimallugu, toqqavigisap maniinnersai naammattooriaraangamigit.

Atuakkamik matuminnga atuartussanut ajuusaarutigivallaarnagu nalunaarutigeriissavara, soorunami neriorsuisimanera malillugu qanoq iliuuseqartussaagaluarnera unioqqutikkakku, taamaattumik allagaarannguit imarisaat tamakkerlugit kimillu allagaanersut isertugaalluinnarmata atuakkami uani taaneqanngilluinnassasut.
Taamaattoq imarisai naatsumik oqaatigisariaqakkakka imaapput: Allakkat ullulerneqanngillat.

”Toqunngilanga, piaartumik ikiorneqanngikkuma toqussaanga. Kangerlummiippunga, illit kisivit ikiussagumma ornissavarma, nerisassaajunnartunnguanik atisassaajunnartunnguanillu nassaatissavarma, nanineq sapilissagaluarumma ima kalerrisaarumaarpagit, xxx xxx xxx. Tatigaakkit toqutinnanga aatsiannga. Japhet.”

Arraa toqoreersorisara suli inuuvoq! Allakkat atuareerlugillu takornartamik ilaqarnera puigorluinnarpara, misigaanga annilaarnermik silaannarmut isigilersimallunga, tupatsitaanerali nuannaarninngulerpoq, Japhet suli inuuvoq!

*inuillisimasoq = inunnit avinngarusimalluni inuusoq
Suliassaq 2



· Oqaluttuaq eqikkaruk.

· Arlaannik ikiorneqarusullutit ikinngummut allagaqarit. 




____________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________    
Suliassaq 3  Paasissutissiissut atuaruk
Kitaani Pinngortitaq pinngortitamillu atuineq avatangiisitigut naliliiffigineqarpoq

Aluminiumik aatsitsivimmut nukissiorfiliorfissatut pilersaarutigineqartoq tuttoqarfiuvoq pingaaruteqartoq. Tamaani najugaqartut tuttunniarluartartuupput, tuttunniartarnerullu aatsitsiviliornerup nalaani sunnerneqarnissaa ilimagineqarpoq. Assi: Peter Aastrup/DMU

Allattoq Steen Voigt

Kitaani Nuup Sisimiullu akornanni naasut uumasullu ilarpassui pernaammik nalunaarusiarineqarsimalerput. Nalunaarusiaq ”Kitaata qeqqani aluminiumik aatsitsivik nukissiorfillu” aluminiumik aatsitsiviliornermi periusissiorfiusumiik avatangiisinik naliliinermi tunngavigineqartunut ilaavoq, nalunaarusiarlu Danmarkimi Avatangiisinik Misissuisoqarfimmit (DMU) Aarhus Universitetimiittumit Pinngortitaleriffimmillu ingerlanneqarpoq.
Kitaani aluminiumik aatsitsiviliorfissaq Maniitsup eqqaanut inissinneqartariaqarpoq. Tassa Naalakkersuisut ukioq februaarimi inissiiffiusinnaasunik arfineq-pingasunik nalileereerlutik Inatsisartunut inassutigigaat, inissiiffiusinnaasullu pineqartut tassaapput: Nuup, Maniitsup aammalu Sisimiut eqqaat. Inatsisartut aalajangissappata suliaq amerikamiut aluminiuliorfiat Alcoa peqatigalugu piviusunngortinneqassasoq, suullu tamarmik pilersaarutit malillugit ingerlassappata aluminiuliorneq 2014-ip naanerani aallarnerneqarsinnaanngussaaq.

Inassuteqarnissaq sioqqullugu Danmarkimi Avatangiisinik Misissuisoqarfik Pinngortitaleriffimmik suleqateqarluni nunami tamatumani avatangiisit pinngortitallu pissusii pillugit ilisimasanik katersivoq. Tamanna ilaatigut allassimareersunik misissuinikkut, ilaatigullu 2007-imi aasanaanerani nunami marloriartarluni misissuinikkut ingerlanneqarpoq qerlutuut erniortut ilisimasaqarfigilerumallugit kiisalu nunatta canadallu nerleri ukiakkut aallannginnerini paasisaqarfigiumallugit.  Misissuinerit taakku nalunaarusiarlu Namminersornerullutik Oqartussani Avatangiisinut Pinngortitamullu Pisortaqarfimmit aningaasalersugaapput, taassumalu nuna tamanna pillugu periusissiorfiusumik avatangiisinik naliliiinermik taaneqartartumik suliaqarnermut nalunaarusiaq atorpaa. Avatangiisinik naliliineq taanna Maniitsup aluminiumik aatsitsiviliorfissatut toqqarneranut tunngaviit ilagaat. Avatangiisinik naliliineq www.smv.gl-imi atuarneqarsinnaavoq.

Kitaa, aatsitsiviliorfissatut eqqarsaatigineqarsimasunik arlalinnik nunatalik, pingaarutilinnik tuttoqarfeqarpoq umimmaqarfeqarlunilu kiisalu miluumasoqarluni minnerusunik soorlu teriannianik ukallinillu. Nerlerit qerluutuullu saniatigut timmissat tassaapput tuulliit, nattorallit, kissaviarsuit, kiinaaleeqqat, tulukkat aammalu aqissit. Eqaluk tarajuunngitsup aalisagaani pingaarnerpaavoq aammalu kuunni tatsinilu amerlanerpaani naammattuugassaalluni. Sinerissami pingaarutilinnik qassiinik timmissanut erniorfeqarpoq, ammassannut nipisannullu suffisarfeqarluni aammalu qasigissanut qaqutiguulersimaqisunut qassimasarfeqarluni. Sumiiffik tamanna pingaarutilik qasseersuarnik piniarfeqarpoq, aalisarfeqarluni, angalaartarfeqarluni takornariartarfeqarlunilu.

Nunap assingani takutinneqartut tassaapput Kitaani sumiiffiit naasut uumasullu oqaluttuarineqarfii.

Nalunaarusiami naasoqarfiit uumasoqarfiillu pingaarutillit ilisimaneqartut kiisalu pinngortitap pisuussutaanik atorluaaffiusartut oqaluttuarineqarput   kiisalu suliniutip qanoq pinngortitamut pinngortitamillu atuinermut sunniuteqarnissaa naliliiffigineqarluni. Nalunaarusiaq tusarniaanerni atorneqarpoq, tusarniaanerillu ilaatigut tassaapput Nuummi, Maniitsumi Sisimiunilu suliniut aammalu avatangiisinik naliliineq pillugit tamanut ammasumik ataatsimiititsinerit. Ilisimatooq Poul Johansen Avatangiisinik Misissuisoqarfimmeersoq kiisalu ilisimatooq Josephine Nymand Pinngortitaleriffimmeersoq ataatsimiinnerni taakkunani immikkut ilisimasalittut peqataasarput kiisalu ataatsimiinnerni taakkunani oqaaseqaatigineqartunik pineqartumut attuumassuteqartunik nalunaarusiamut ilanngussaqarlutik.

Poul Johansen naapertorlugu aatsitsiviup Maniitsup qeqertaani inissisimanerata aammalu innaallagissiorfiup innaallagissallu aqqutaata Avatangiisinut Sunniinerinik Nassuiaatit qassiit maanna suliarineqartussanngorput. Nassuiaatinut taakkununnga tunngavissatut aammalu Avatangiisinik Naliliinerit ingerlateqqinneqarnerinut ilanngullu Danmarkimi Avatangiisinik Misissuisoqarfik aammalu Pinngortitaleriffik pinngortitami suliniummit sunnerneqartussani suli misissueqqittussaapput.

Attavissaq: Ilisimatooq Poul Johansen, oqarasuaat. +45 4191 5662, poj@dmu.dk
Kitaani Aluminiumik aatsitsivik innaallagissiorfiillu.- Avatangiisinik Naliliinermut (SMV) atatillugu pinngortitamik pisuussutaanillu atuineq pillugu paasissutissat atorneqartut. Johansen, P., Aastrup, P., Boertmann, D., Glahder, C., Johansen, K., Nymand, J., Rasmussen, L.M. & Tamstorf, M. 2008. Danmarkimi Avatangiisinik Misissuisoqarfik, Aarhus Universitet. Quppernerit 110. Danmarkimi Avatangiisinik Misissuisoqarfimmiit nalunaarusiaq.
Tigulaariffik: http://www.dmu.dk/udgivelser/dmunyt/2008/8/smelter2_gl/ 
.
Suliassaq 4     Tunngavilersuillutit isummersorit

· Pinngortitap aatsitassarsiorfiginiarneqarnera qanoq isumaqarfigaajuk?

· Illit nammineq pinngortitap paarinissaa qanoq isumaliutigisarpiuk allaaseriuk. 

DMU naalisagaavoq Danmarks Miljøundersøgelsemit. Tassaalluni Aarhusip universititiata pinngortitamik misissuisoqarfigisimasaa 1 juli 2011 atorunnarsinneqarsimasoq. Maannakkullu Institut for Bioscince og institute for Miljøvidenskabimi ataatsimoortinneqarsimasut 








� ”Inuillisimasoq” tassaavoq: Inuk pinngortitami kisimiilluni inuusoq.







